
Обновливи извори на енергија се природ -
ни извори/ресурси кои се надополнуваат 

со поголема стапка отколку што се т рошат. 
Сончевата светлина и ветерот, на пример, се 
такви извори кои постојано се надополнуваат. 
Обновливите извори на енергија се многу и 
насекаде околу нас. 
Фосилните горива - јаглен, нафта и гас, од 
дру га страна, се необновливи ресурси за кои 
се потребни стотици милиони години за да се 
формираат. Фосилните горива, кога се сого-
руваат за да се произведе енергија, предиз-
викуваат штетни емисии на стакленички 
га сови, како што е јаглеродниот двооксид. 
Создавањето обновлива енергија создава да-
леку помали емисии од согорувањето на фо-
силните горива. Преминот од фосилни го рива, 
кои во моментов го сочинуваат најголемиот 
дел од емисиите, кон обновливи извори на 
енергија, е клучот за справување со климат-
ската криза. 
Обновливите извори на енергија сега се по-
евтини во повеќето земји и создаваат три па -
ти повеќе работни места од фосилните го рива. 
Највообичаени обновливи извори на енергија 
се: сончева, ветерна, хидро, биоенергија, гео-
термална. 
Сончевата енергија е најзастапена од сите 
енергетски ресурси и може да се искорис -
ти дури и при облачно време. Стапката на 

пристигнување на сончевата енергија до 
Зем јата е околу 10.000 пати поголема од 
стапката со која човештвото троши енергија. 
Сончевите технологии можат да испорачаат 
топ лина, разладување, природно осветлува -
ње, електрична енергија. Сончевите техноло-
гии ја претвораат сончевата светлина во 
електрична енергија или преку фотоволта-
ични панели или преку концентратори на 
сончевото зрачење. 
Иако не сите земји се подеднакво обдарени 
со сончева енергија, значителен придонес во 
енергетскиот микс од директната сончева 
енергија е можен за секоја земја. 
Енергијата на ветрот ја искористува кинетич-
ката енергија на воздухот кој се движи, со 
примена на големи ветерни турбини поста-
вени на копно или во морска или 
слатка вода. Енергијата на ветерот 
се користи со милениуми, но техно-

логиите за ветерна енергија на копно и во во -
да еволуирале во последните неколку години 
за да се максимизира произведената елек-
трична енергија - со повисоки турбини и по-
големи дијаметри на роторот. 
Иако просечните брзини на ветерот значи-
телно се разликуваат во зависност од локаци -
јата, светскиот технички потенцијал за ве терна 
енергија го надминува глобалното производ-
ство на електрична енергија, а во повеќето ре-
гиони во светот постои голем потенцијал за да 
се овозможи значајно распоредување на енер-
гијата на ветерот. 
Многу делови од светот имаат силна брзина 
на ветерот, но најдобрите локации за генери-
рање на енергија од ветер понекогаш се нај -
оддалечените. Моќта на ветерот на брегот 
нуди огромен потенцијал. 
Геотермалната енергија ја користи достапна -
та топлинска енергија од внатрешноста на 
Зем јата. Топлината се извлекува од геотермал -
ните резервоари со помош на бунари или дру -
ги средства. 
Резервоарите кои се природно доволно топ -
ли и пропустливи, се нарекуваат хидротер-
мални резервоари, додека резервоарите кои 
се доволно топли, но кои се подобруваат со 
хид раулична стимулација, се нарекуваат заси -
лени геотермални системи. 
Откако ќе се најдат на површината, флуиди 
со различни температури можат да се корис -
тат за производство на топлинска и елект рич -
на енергија. Технологијата за про из водство на 
електрична енергија од хидротермални аку-
мулации е зрела и сигурна и функционира по-
веќе од 100 години. 
Хидроенергијата ја користи енергијата на во-
дата која се движи од повисоки кон пониски 
височини или интензитетот на протокот. Мо -
же да се генерира од резервоари и реки. Ре-
зервоарните хидроцентрали се потпираат на 

складираната вода во акумулацијата, додека 
проточните хидроцентрали ја искористуваат 
енергијата од достапниот проток на реката.  
Хидроенергетските акумулации често имаат 
повеќекратна употреба - обезбедување вода 
за пиење, вода за наводнување, контрола на 
поплави и суши, навигациски услуги, како и 
снабдување со енергија. 
Хидроенергијата моментално е најголемиот 
извор на обновлива енергија во електроенер-
гетскиот сектор. 
Се потпира на генерално стабилни обрасци 
на врнежи и може да има негативно влијание 
за суши предизвикани од климата или про-
мени во екосистемите кои влијаат на моде-
лите на врнежи. 
Инфраструктурата потребна за создавање 
хид роенергија, исто така, може да влијае на 
екосистемите на неповолни начини. Поради 
оваа причина, многумина сметаат дека хид-
роцентралите од мали размери се поеколош -
ка опција, а особено погодна за заедниците 
на оддалечени локации. 
Биоенергијата се произведува од различни 
органски материјали, наречени биомаса, како 
огревно дрво, измет и други ѓубрива за про-
изводство на топлина и струја, и земјоделски 
култури за течни биогорива. 
Поголемиот дел од биомасата се користи во 
ру ралните региони за готвење, осветлување 
и затоплување на простор, генерално од стра -
на на посиромашното население во зем јите 
во развој. 
Современите системи за биомаса вклучуваат 
наменски култури или дрва, остатоци од зем -
јоделство и шумарство и различни органски 
отпадни протоци. 
Енергијата создадена со согорување на био-
маса создава емисии на стакленички гасови, 
но на пониско ниво во споредба со согорува-

њето на фосилни горива како јаглен, нафта 
или гас. Сепак, биоенергијата треба да се 
упот ребува само за ограничен број на апли-
кации, поради потенцијалното негативно 
вли јание врз животната средина поврзано со 
зголемувањето, во големи размери, на шуми 
и биоенергетски насади, и последователното 
обесшумување и промени во користењето на 
земјиштето. 
Обновлива електрична енергија 

Можете да купите обновлива електрична 
енер гија, можете да ја произведувате во ва-
шиот дом или во вашата заедница. 
 

Инсталирање на мал сончев  
електричен систем 

Ако веќе сте го направиле вашиот дом колку 
што е можно енергетски ефикасен и имате до -
волно сончева светлина, можеби ќе сакате да 
размислите да произведете сопствена елек -
трична енергија со систем за сончева енергија. 
Исто така, системите за сончева енергија има -
ат смисла ако возите хибридно или целосно 
електрично возило, бидејќи користите допол-
нителна електрична енергија за полнење на 
вашето возило. Сончевите панели можат да 
се постават на земја или на покрив, а до-
стапни се производи кои ги интегрираат сон-
чевите ќелии со покривот, што ги прави многу 
помалку видливи од постарите системи. 
Треба да имате предвид неколку фактори ако 
сакате да инсталирате систем за сончева 
енергија, како што се вашиот сончев ресурс, 
локацијата и големината на системот и елек-
тричната безбедност. Поради сложеноста и 
потребата за правилна инсталација, најдобро 
е да ангажирате стручни лица/фирми за да 
го проектираат и инсталираат вашиот систем. 
Доколку се решите да набавите и инстали-
рате мал фотонапонски систем за производ-

ство на електрична енергија за сопствени 
пот реби, распрашајте се/истражете дали има 
субвенции за вакви системи. 
 
 
 

 
 

 

 

 

 

 

 

Инсталирање на мал ветерен  
електричен систем 

Ако живеете на најмалку половина хектар 
земја со доволно ресурси на ветер, можете 
да генерирате сопствена електрична енергија 
користејќи мал ветерен електричен систем. 
Можете, исто така, да користите мала тур-
бина на ветер за пумпање вода. Малите ве-
терни системи се со големина од 400 W до 
100 kW и се состојат од ветерна турбина, 
кула, жици и елементи за урамнотежување 
на системот. 
Пред да одлучите да инсталирате мал вете-
рен систем, ќе сакате да процените колку 
ветер е достапен на вашата локација, да 
истражите какви било локални правни или 
еколошки пречки и да одредите дали мал ве-
терен систем има финансиска смисла за вас. 

Мал систем со ветерница за производство 
на електрична енергија има смисла ако  
располагате со барем половина  
хектар земјиште и изобилство  
на ветерна енергија.

Сончевите панели можат да се постават на те-
раса, покрив или на земја, а има и такви производи 
кои сончевите ќелии ги интегрираат во самиот 
покрив.

Како работат топлинските пумпи? 
Принципот на работа на сите различни видо -
ви на топлински пумпи е ист - тие земаат 
енер гија од средина со ниска температура и 
ја пренесуваат во средина со повисока темпе -
ратура. Ова може да звучи како магија, но се 
заснова на термодинамички принципи. За да 
се движи топлината во спротивна насока од 
неј зиниот природен проток (топло кон лад -
но), мора да се вложи труд. Кај топлинските 
пумпи работата ја врши компресор кој кори-
сти електрична енергија за компримирање на 
ладилното средство во затворен циклус. Ком-
примираниот работен медиум потоа се ис-
праќа во кондензатор каде што топлината се 
извлекува и се користи во куќата. По конден-
заторот, медиумот го поминува експанзиониот 
вентил каде што се намалуваат при тисокот и 
температурата. Во испарувачот се добива 
енергија на ниска температура однадвор, а 
потоа процесот се повторува така што медиу-

мот за пренос на топлина повторно влегува 
во кондензаторот. 
Видови топлински пумпи 
Топлинските пумпи често се класифицираат 
според тоа кој медиум за пренос на топлина 
се користи надвор и внатре во зградата. Раз-
личните типови топлински пумпи се: воздух-
воздух, воздух-вода и вода-вода. 

Топлински пумпи воздух-воздух 
Топлинските пумпи воздух-воздух (популар -
но наречени климатизери) се наједностав-
ниот, а воедно и најевтиниот уред за греење. 
Топлинската пумпа „воздух-воздух“ зема воз-
дух од надворешната средина и ја пренесува 
својата топлинска енергија кон внатрешноста 
со загревање на внатрешниот воздух. За овие 

ТЕСТИРАНИ 
ТОПЛИНСКИ  

ПУМПИ  
ВОЗДУХ-ВОДА

Воздух-воздух                        Воздух-вода                                Вода-вода

топлински пумпи нема потреба да се копа 
или дупчи во дворот и нема потреба од пос -
та вување на подни грејни инсталации. Ова 
значи дека инсталацијата има ниска цена и 
се изведува за кратко време. Голема придо-
бивка од топлинските пумпи со извор на воз-
дух е тоа што тие можат да се користат и за 
ефективно ладење во текот на летото без из-
градба на канали за ладење во куќата. Зна-
чаен недостаток е тоа што за поголеми куќи 
треба да се инсталираат повеќе единици за 
да се покријат сите простории. Исто така, над -
ворешните единици создаваат бука и може да 
биде тешко да се најде соодветно место за 
нив но поставување за куќи/згради каде што 
постојат архитектонски ограничувања. Заште-
дите на енергија од топлинските пумпи со из -
вор на воздух имаат тенденција да бидат 
по мали отколку кај другите типови топлински 
пумпи, особено во постудени клими. 
Топлински пумпи воздух-вода 
Ако куќата има подно греење, но има ограни-
чен двор, може да се користи топлинска пум -
па воздух-вода. Овде, пак, надворешниот 
воз  дух се зема како извор на топлина, но топ-
линската енергија се пренесува на системите 
за греење базирани на вода во куќата. Овој 
тип на топлинска пумпа има повеќе смисла 
ако климата е постудена и ако е наменета да 
служи како главен уред за греење и произ -
водство на топла вода. Инсталирањето на 
над ворешната единица е речиси исто толку 
лесно како кај пумпите воздух-воздух, но 
внат ре може да биде покомплицирано и по-
скапо. Овие пумпи имаат тенденција да има -
ат помала ефикасност од топлинските пумпи 
со извор на земја, особено во постудени кли -
ми. Сепак, тоа се компензира со малку понис -
ки трошоци за инсталација. 

Топлински пумпи вода-вода 
Топлинските пумпи вода-вода се вистински 
лидери кај топлинските пумпи. Кај овој тип 

на топлинска пумпа, надворешната топлина 
се собира преку водоводни цевки наместо од 
воздух, а потоа се пренесува во внатрешната 
вода за загревање како во случајот со топ-
линските пумпи воздух-вода. Ако домаќин-
ството е подготвено да одвои подолго време 
за инсталација и повисоки трошоци, придобив-
ките од овој вид топлинска пумпа се зна чи -
телни. Или може да се постави хо ризонтален 
колектор кој зафаќа околу 400 m2, или цев-
ките да се постават во вертикална дупка која 
зафаќа помала површина од дворот. Откако 
ќе заврши инсталацијата, можете да уживате 
во тишината во вашата градина и во најдоб -
рата ефикасност која можат да ви ја пружат 
топлинските пумпи. Бидејќи температурата 
во земјата е многу стабилна во текот на цела -
та година (околу +5 степени), овозможува 
ефи касно ладење во топлите летни денови и 
загревање во тешки зимски услови. Овој вид 
на топлински пумпи во некои земји се корис -
ти за реонско греење, при што топлинските 
колектори се поставуваат во езеро или море.  

Придобивки од користењето топлински 
пумпи за греење на просторот 

Постојат повеќекратни придобивки од корис -
тењето топлински пумпи во споредба со дру-
гите технологии за греење. 

l Поголема ефикасност и намалени емисии 

Топлинските пумпи трошат помалку елек-
трична енергија за да ја вршат истата работа 
како грејачите со електрична отпорност. И 
очигледно, за разлика од греењето со гас и 
нафта, тие не се потпираат на фосилни го-
рива. Ова значи дека потребите за греење и 
ладење на домот можат да се задоволат без 
губење на удобноста, но емисиите произве-
дени во тој процес ќе се намалат. Ова може 
да резултира со намален јаглероден отпеча-
ток (и сметки!) за домаќинството без да мора 
да се направат големи промени во животниот 

стил. Некои домаќинства, исто така, може да 
откријат дека топлинските пумпи го подобру-
ваат нивниот животен стил со додавањето 
начин за ладење на домот во лето, а им не-
достигал во претходната состојба. 

l Стабилизирање на електроенергетските 
сис теми 

Со инсталирање на паметни топлински пумпи 
кои можат да го префрлат нивното производ-
ство на топлина на часови со ниски цени, тие 
помагаат да се стабилизираат електроенергет-
ските системи со високо учество на обновли-
вите извори на енергија. На крајот, ча совите 
со пониски цени ќе се совпаднат со времи-
њата на производство на ниски емисии. 

l Ниско одржување 

Откако ќе се инсталираат, топлинските пумпи 
се систем за греење и ладење на домот со 
нис ко одржување во споредба со системите 
засновани на согорување. Еднаш годишно 
сопственикот треба да врши определени тех-
нички проверки, а стручно лице (сервисер) 
тре ба да врши сеопфатна проверка на секои 
три до пет години. Плус, топлинските пумпи 
имаат долг животен век, помеѓу 10-15 години, 
што значи дека нема потреба од често пов -
торно инсталирање на нова топлинска пумпа. 

Топлинските пумпи се одамна откриени, а сега 
може да се каже дека го доживуваат вр вот во 
својот развој. Принципот на функционирање е 
познат веќе еден век, а првата топ линска пум -
па проработела три децении пред да се вози 
првиот автомобил. Раните модели не работеле 
на струја и правеле голема бучава, сред ствата 
за ладење биле токсични, експлозивни или со 
непријатна миризба, и долго вре ме, за затоплу-
вање на станбен простор, не би ле конкурентна 
алтернатива на јагленот и наф тата. 

Се наоѓаме во друг временски период. Топ-
линските пумпи ќе го предводат патот кон ид-
нината за загревање без фосилни горива. 
Ор  ганизацијата на потрошувачи на Македо-
нија, во рамките на во рамки на проектот: 
"Пот   рошувачите го предводат одговорот за 
раз војот на енергетската амбиција на ЕУ" - 
CLEAR-X, доби прис тап до тестирани модели 
на топлински пумпи воздух-вода. Ваквите топ-
лински пум пи се популарни и во Македонија. 
Tри модели се оценети како многу добри (80-
100), од кои топлинската пумпа од Veissman 
има највисока оценка. Сите останати модели 
на топлински пумпи воздух-вода се оценети 
ка ко добри (60-79), а меѓу нив, со највисока 
оценка е моделот на Vaillant и Daikin. За сите 
кои во својот дом сакаат да го заменат стариот 

ТЕСТИРАНИ ТОПЛИНСКИ 
ПУМПИ ВОЗДУХ - ВОДА 

Тестирањето на топлинските 
пумпи воздух - вода покажува 

добри резултати, но само  
неколку од нив користат  
средство за ладење кое е  

прифатливо за животната  
средина



9

систем за греење со нафта или гас со топ лин -
ска пумпа, добра вест е дека сите тес тирани 
13 модели можат да го загреат домот на едно 
семејство, дури и ако градбата не е поволна, 
и се користат постоечките радија то ри. Разли-
ката лежи во нивната ефикасност, односно 
кол ку топлина може да произведе топ лин ска -
та пумпа за киловат час електрич на енергија. 
Ефикасноста ги намалува сметките за 
електрична енергија 
На сите тестирани топлински пумпи им е пот -
ребна електрична енергија за работа на ком -
пресорот и вентилаторите. Колку помалку 
струја се троши, толку сметката за струја е 
по ниска. Ефикасноста зависи и од надвореш-
ната температура. 
Топлинските пумпи оценети како многу доб -
ри загреваат најефикасно. Разликата во пот -
рошувачката на електрична енергија меѓу 
нај добро оценетиот модел и моделот со нај -
ниска оценка е 1500 kWh на годишно ниво, 
или 15.000,00 денари, ако се направи груба 
пресметка со 10 МКД/kWh.  

Совет: Најдобро оценетиот модел има нај -
добра енергетска ефикасност, лесен е за упо-
треба и не е премногу гласен. 

Совет за цена: Набавната цена зависи од до-
бавувачот/застапникот и од актуелните суб-

венции/поволности кои се на располагање. 
Кога станува збор за оперативните трошоци, 
треба да се погледне/провери годишната пот -
реба за електрична енергија. 

Еколошки совет: Колку е подобро изолирана 
куќа, толку помалку електрична енергија ко-
ристи топлинската пумпа. 

Средство за ладење 
Течноста за ладење ја складира искористената 
топлинска енергија и ја транспортира до сис -
темот за греење. Попатно испарува, се ком -
примира, се прегрева и втечнува. Дури и на 
минус 20 степени, надворешниот воздух сè 
уште содржи енергија која може да се иско -
рис ти за греење. 

Пријатели на животната средина 
За разлика од греењето со фосилни горива, 
топ линските пумпи предизвикуваат само онол -
ку емисии колку и изворите на енергија кои 
ја снабдуваат нивната електрична енергија. 
Сè додека нивните ладилни средства не ис-
текуваат во околината, тие не произведуваат 
емисии на лице место. Тестираните уреди ко-
ристат различни средства: пропанот, познат 
и како R290, се смета за „природно“ средство 
за ладење и има само трипати поголем ефект 
на стаклена градина од CO2, R454C има 148 
пати поголем ефект, а R32 дури 675 пати. Ако 

топлинската пумпа е правилно наполне -
та, течноста за ладење останува внатре. 

l Колку надвор е постудено, толку 
повеќе електрична енергија корис -

ти топлинската пумпа. При уме-
рено континентална кли ма, 

ка рактеристична за ре чиси 
це ла Македонија, сите топ-

лински пумпи работат поефи-
касно отколку во постудените 

клими. Во студени денови, елек-

тричниот грејач помага да се загрее водата 
во системот за греење, слично на потопе-
ниот грејач во бојлерот за загревање на 
вода. Но, овој грејач користи помалку од 
еден процент од електричната енергија 
која топлинската пум па ја користи на го-
дишно ни во. 

Средства за ладење кои ѝ  
нанесуваат штета на животната средина 
Средството за ладење R32 кое го користат 
некои модели на топлински пумпи може да 
предизвика штета на животната средина.  
R32 не е неопходен, тоа го докажуваат моде-
лите на Viessmann и Wolf кои постигнуваат 
подобра енергетска ефикасност и користат 
пропан кој е климатски поприфатлив. 
Исто така, и бучавата е загадување за 
животната средина 

Viessmann, Stiebel Eltron, Vaillant и Mitsubishi 
имаат добри резултати на тестот за бучава: 
тие технички ја избегнуваат бучавата нај доб -
ро што можат. Сепак, бучавата од надвореш-
ните уреди може да ги вознемирува соседите 
- особено ноќе. Пред инсталацијата, треба да 
биде познато колкаво растојание треба да има 
меѓу надворешната единица и соседниот имот 
и како ќе биде усогласена. Звучно изолира-
ните вентилатори го намалуваат шумот, а со-
одветните држачи ги намалуваат вибрациите. 
Пумпите можат да работат и во (потивок) „со-
лентен режим“. Ова ја намалува бу чавата на 
вентилаторот, но и ефикасноста на топлин-
ската пумпа. 

Совет: Ако го менувате вашиот систем за гре -
ење со топлинска пумпа воздух-вода, плани-
рајте ја и внатрешната единица. Внатрешната 
единица обично содржи циркулациска пумпа, 
грејни тела и контрола. Иако е покомпактна 
и потенка од котел, треба да има слободен 
простор на ѕидот за неа. 

Изолацијата заштедува енергија 

Колку повеќе прозорци со добри топлински 
карактеристики и добро изолирани надво-
решни ѕидови и тавани, толку повеќе станбен 
простор топлинската пумпа може да загрее. 

Совет: Дополнителните радијатори или под-
ното греење ја намалуваат потребната влезна 
температура на грејниот медиум (вода) и на 
тој начин ја зголемуваат ефикасноста на топ-
линската пумпа. 

Како се изведува тестирањето 
Топлинските пумпи воздух-вода се набавени 
како обични потрошувачи меѓу декември 
2022 и март 2023 година, по случаен избор 
од магацините на добавувачите.  

Енергетска ефикасност и еколошки својства 
во режим на греење: 70% 
Ефикасноста се тестира со влезна темпера-
тура во радијаторот од 55OС и на надворешни 
температури од -15, -7, -2, +2, +7 и +12OС. Ре-
зултатите се мерат врз основа на тоа колку 
често се појавуваат соодветните надворешни 
температури во средна и постудена европска 
клима. Ова резултира со просечна годишна 
ефикасност. Мерењето се врши според ме-
тодот на компензација и секој уред се подло-
жува на споредливи услови. Се зема предвид 
и потрошувачката на енергија за процесите 
на автоматско одмрзнување, како и грејниот 
елемент. 
Ефикасноста се проценува со подно греење 
врз основа на ефикасноста -2OС надворешна 
температура и +35OС температура на проток. 
Се утврдува годишното влијание на климата 
на потрошувачката на електрична енергија, 
при што како референтен услов се зема куќа 
со 140 квадратни метри станбена површина 
и годишна потреба за топлина од 150 киловат 
часови по квадратен метар. 



Се одредува годишното климатско влијание 
предизвикано од разладното средство според 
принципот „вкупно еквивалентно вли ја ние на 
затоплување“, кој ја зема предвид ко личината 
на средството за ладење, вредноста GWP 100 
специфична за средството за ладење (глоба-
лен потенцијал за затоплување за 100 годи -
ни), како и стапките на загуби за про изводство, 
отстранување на течноста за ладење и работа 
на топлинските пумпи. Во климатската ко-
мора за тестирање се утврдува максималниот 
шум на надворешниот уред при големо оп-
товарување и за нормален и за тивок режим 
на работа. 

Ракување: 25% 
Двајца експерти го оценуваат склопувањето 
и пуштањето во работа (на пр., прицврстува -

ње на сензор за надворешна температура), 
вклучувајќи инструкции за специјализиран 
персонал, како и упатства за работа и раку-
вање со контролата/регулацијата (на пр., пос -
тавување температури) или преку апликација. 
На пример, тие посветуваат внимание на тоа 
дали корисничкиот интерфејс е интуитивен. 

Основна заштита на лични податоци: 5% 
Се проверува однесувањето на испраќањето 
податоци на апликациите за Android и iOS, 
корисничката сметка (како што е јачината на 
лозинката или помошта со заборавените по-
датоци за пристап) и мрежната безбедност на 
уредот со десетте најчести хакерски напади 
според методот OWASP. Се проверува дали 
има недостатоци во декларацијата за заштита 
на податоците. 

Добрата изолација значи побрзо, подобро и 
поевтино загревање  
Сите тестирани топлински пумпи ја загреваат 
референтната станбена површина на целната 
температура од 20OС.  

Лошо изолирана куќа (годишна потреба 
за топлина 200 kWh на m2) 
Умерено изолирана куќа (годишно бара -
ње за топлина 150 kWh на m2) 

Добро изолирана куќа (годишно барање 
за топлина 100 kWh на m2) 

Колку е повисока енергетската класа на стан-
бениот простор, толку повеќе и подобро топ-
линските пумпи можат да загреат. Како за 
спо редба - за добро изолирана постоечка ку -
ќа, топлинската пумпа може удобно да за-
грева 200m2 станбена површина, но кај слабо 
изолирана куќа со истата квадратура, не ќе 
може да загрее ниту половина.

Организацијата на потрошувачи на Маке-
донија, во рамките на во рамки на про-

ектот: "Потрошувачите го предводат од говорот 
за развојот на енергетската амбиција на ЕУ" - 
CLEAR-X, доби пристап до резултатите од тес -
тирани модели на машини за сушење об лека 
со топлинска пумпа. Со оглед на нивната ак -
туел ност, ефикасност и применета современа 
тех нологија, ги објавуваме со цел да го поттик-
неме интересот кај потрошувачите и во едно 
да укажеме на карактеристиките кои се битни 
кај овие домаќински апарати.  
Тестирањето на главните апарати за дома-
ќинство, вклучувајќи ги и сушарите, се одви -
ва во текот на целата година. Организациите 
на потрошувачи од цела Европа испраќаат 
модели во лабораторија, каде што се мери 
нивната ефикасност и својства. Тука се при-
кажани резултатите за неколку модели на 
начин кој овозможува нивна споредба за да 
се олесни изборот на вистинскиот модел. 
Машините за сушење понекогаш 
се единственото решение за 
суше ње алишта кога нема 
дос тапни соодветни пок -
рие ни надворешни повр -
шини, но дури и тие не се 
мно гу корисни при лоши 
вре менски услови. 
Сушењето на облека во 
станбените простории не е 

препорачливо. Просторијата се лади и воз-
духот во неа се навлажнува. Загревањето и 
одвлажнувањето ќе се покажат на месечната 
сметка за енергија и можат да се појават не-
гативни ефекти врз здравјето. 
Постојат три главни видови на машини за су-
шење на облека: со кондензатор, со топлин-
ска пумпа и со вентилација. Главната разлика 
помеѓу нив е начинот-методот на извлекува -
ње на топлиот и влажен воздух. 
Машините за сушење со топлинска пумпа го 
рециркулираат топлиот воздух создаден во 
ба рабанот за сушење на облеката и затоа се 
многу ефикасни. Кондензаторските машини 
за сушење ја отстрануваат влагата од обле-
ката и ја складираат во резервоар (кој се ва -
ди за да се испразни). Машините за сушење 
со вентилација ја отстрануваат влагата од 
облеката, а потоа топлиот и влажен воздух се 
испушта надвор преку канал за вентилација. 

Со користење на затворен циклус за 
топлинска размена, машините за 

суше ње со топлинска пум па 
облеката ја сушат при по -

ниски температури, со 
што се одржува ниска 
пот  рошувачка на енер-
гија и се обезбедува по-
добра заштита на пе ра- 

лото. Другите два ви да на 
машини за суше ње (со кон-

ТЕСТИРАНИ  
МАШИНИ  

ЗА СУШЕЊЕ ОБЛЕКА  
СО ТОПЛИНСКА ПУМПА

дензатор и со вентилација) го ослободуваат 
топлиот воздух искористен за сушење на обле-
ката, додека технологијата со топлинска пумпа 
го зачувува и повторно го користи. 

Колку електрична енергија троши машината 
за сушење со топлинска пумпа? 

Околу 1,3 до 2,4 kWh по циклус, со што тие се 
енергетски и еколошки најисплатлив избор.  
Современите сушари со технологија на топ-
линска пумпа се економични, а, исто така, се 
и подостапни. Со многу програми, тие можат 
да ги исушат речиси сите, освен најделикат-
ните ткаенини, а алиштата се меки без дода-
вање на хемиски омекнувачи. 
Во прикажаната споредба ќе најдете и моде -
ли кои биле тестирани во изминатите години. 
Многу постари модели со добра оценка и ре-
номе сè уште се достапни во продавниците и 
сè уште претставуваат препорачана набавка. 
Развојот на машините за сушење не е толку 
брз за да мора да се избира само меѓу најно-
вите модели. 
Најдобар меѓу прикажаните тестирани мо-
дели е Miele TCL790 WP, кој е забележително 
поскап од останатите. Тој е многу богато оп -
ремен, исто така, има опција за измазнување 
на згужваните делови од облеката со пареа. 
Дури и на најпребирливиот корисник би му 
било тешко да најде слаба точка. Слаба точка 
кај овој модел не е најдена и се препорачува 
на сите кои можат да си го дозволат. 
На второ место е Bosch WQG233D0BY, довол -
но прецизно ги суши и памучните и мешани -
те и синтетичките материјали, но пристапот 
до филтерот на топлинскиот разменувач е по-
малку удобен. Згужваноста на алиштата на 
крајот на сушењето дури била оценета подоб -
ро од онаа на победникот, но ова важи само 
за општата програма за тестирање. Дополни-
телните програми, како што е измазнување 
со пареа, не се тестираат. 

Gorenje DE83/GID е прифатлив избор според 
цената и покажаните резултати. При мерење 
на перформансите, добил одлична оценка за 
рамномерно сушење на сите примероци. Из-
мерената бучава за време на работата е по-
малку импресивна, затоа ве советуваме да 
би дете претпазливи ако ја поставувате блис -
ку до простории за одмор или престој. Чисте-
њето на филтерот на топлинскиот раз ме нувач 
е незгодно, исто така, уредот нема предупре-
дување кога е потребно чистење. Овој филтер 
се чисти само кога е потребно, па вакво пред-
упредување недостасува. Сепак, се добива со-
времена машина за сушење по разумна цена. 
Моделот на Gorenje нема да им се допадне на 
оние кои се грижат за животната средина. Тој 
користи R134a како средство за ладење, кое 
не влијае на озонската обвивка, но е откриено 
дека делумно влијае на глобалното затоплу-
вање. Во Протоколот од Кјото од 1997 година, 
ова средство за ладење е наведено во групата 
на тие чија употреба мора да се на мали, но 
нема временска рамка во барањето. 
За жал, и Samsung DV80TA020DE/LE го ко-
ристи истото средство за ладење. Подолу на 
списокот Gorenje DE82/GD веќе докажува 
дека може да биде поинаку, со подобрена 
верзија на R450a која има 60% помало вли -
јание врз животната средина, додека сите 
дру ги модели го користат најсоодветниот 
R290 кој нема забележително влијание врз 
животната средина. 
Како да се избере машина за сушење? 
Единствениот препорачан избор е модел со 
топлинска пумпа. Освен, на пример, кога се 
користи за викенд куќа или слично привре-
мено сместување, каде што машината за су-
шење не се користи често и потрошувачката 
на енергија не е толку важна. Во домаќин-
ството, разликата е забележителна. 
Класичните машини со кондензатор, за про-
сечно сушење на памучни алишта користат 

ре  чиси четири пати повеќе енергија; ако се 
прес мета, тоа значи дека ако еден циклус на 
сушење во машина со топлинска пумпа чини 
10 денари за електрична енергија, тогаш кај 
машината со кондензатор ќе чини 40 денари. 
Ова е битна карактеристика имајќи предвид 
де ка цената на електричната енергија ќе рас -
те.  
Функции на сушарите 
Друг критериум за избор е функционалноста 
која ја нудат уредите. Во случај на сушари, 
тоа се главно комплети на дополнителни 
програми, а нивниот број влијае на цената на 
моделот. Според истражувањата, во просек, 
корисниците најчесто користат само две про-
грами, едната за памук, а другата за дели-
катни алишта или синтетички мешавини. 
Дури и со расположлив степен на влажност, 
најчесто се избираат само две опции: готови 
за диплење и готови за пеглање (со малку по-
голема влажност, за да нема потреба алиш-
тата повторно да се навлажнуваат). Овие 
програми ги нудат и најосновните модели 
кои можете да ги искористите доколку барате 
ценовно прифатлива набавка. 
Се разбира, не велиме дека другите про-
грами не се корисни. Покрај оние за ладно 
сушење на осетливи материјали како волна, 
има и интересни програми за проветрување 
на спортските обувки (со посебен држач за 
да не се движат обувките околу барабанот), 

програми за пареа за освежување и измаз-
нување на наборите и секако врски со па-
метни апликации и со машината за перење. 
Дополнителните опции можат да бидат ко-
рисни, но ако не ги користите, тие ќе бидат 
само скап додаток. 
 
Дали е подобро да се суши  
со економичната програма (еко)? 
Сè повеќе сушари нудат економична прог ра -
ма. Во избраниот сет на модели, спореде ни се 
економичните и стандардните прог рами, при 
што се доаѓа до интересни заклучоци. Еконо-
мичните програми навистина заштедуваат 
енергија, а во некои случаи се дури и побрзи 
од вообичаените. 
Сепак, разликата во потрошувачката не е го-
лема, за жал, ниту ефектот на сушење не ги 
исполнил очекувањата. Алиштата не биле 
рам номерно исушени, повремено влажноста 
дури толку отстапувала што било потребно 
повторување на процесот на сушење, најве-
ројатно со нормалната програма, со што се 
ану лира заштедата на економичната програ -
ма. 
Ако вашата машина има економична прог -
рама, пробајте ја. Ако алиштата се доволно 
суви, ќе заштедите неколку стотини денари 
годишно. Во спротивно, наместо тоа, корис -
тете нормални програми. 



Споредба: колку се точни наведените 
тврдења на производителот во пракса? 
Последниот критериум е, се разбира, според -
ба на степенот до кој изјавите на производи-
телот се вистинити и колку е погодно да се 
ко ристи машината во пракса. 
Во подобра машина за сушење, облеката ќе 
се исуши рамномерно до посакуваното ниво 
на влага, без да биде оштетена или претера -
но истрошена. Патем, сушарите со топлинска 
пумпа се понежни за текстилот, бидејќи, по-
ради технологијата, се суши на пониска тем-
пература. Се разбира, ова го зголемува вре- 
мето на сушење, но, тоа е очекувано. 
Во однос на практичноста, покрај разбирли-
воста на поставките, се мисли и на чистење 

на филтрите, работа којашто не може да се 
избегне со сушарите. Главниот филтер обич -
но лесно се чисти кај повеќето модели, а 
единствената разлика е при чистење на топ-
линскиот разменувач при што корисникот 
треба да се „бори“ на колена со повеќе или 
помалку несреќен пристап и чистење на по-
некогаш незгодни технички елементи. 
Затоа, добар извор на такви мерења и искуст -
ва е споредбата на независно тестираните 
мо дели, бидејќи овие тестови не смеат да ги 
финансираат производителите или државата, 
така што нема дилеми во објавувањето на 
добри или лоши критики. 

РЕЗУЛТАТИ ОД ТЕСТИРАЊЕТО НА МАШИНИ ЗА СУШЕЊЕ ОБЛЕКА



Како се врши тестирањето 
Сите модели се купуваат во продавница како 
обични потрошувачи. Производителите или 
трговците не знаат за изборот и немаат ни-
какво влијание врз него. Моделите се тести-
раат во независни акредитирани лаборатории. 
Тестот е во согласност со стандардот IEC 
61121:2012 / EN 61121:2013 - сушари за дома-
ќинства. 
Со програмата - облеката да се здипли и скла -
дира во плакар (Cotton cupboard dry), се сушат 
примероци од памук (крпи, фармерки, памуч -
ни кошули, чаршафи и навлаки за перници) 
нав лажнети до 50% влажност. Машината се 
полни 70% од наведениот капацитет. Со ко-
ристење на програмата за синтетички/осет-
ливи материјали (Easy care), се сушат син- 
тетички примероци (кошули и маици од син-
тетички влакна и мешавини од памук и син-
тетички влакна), сите навлажнети до 45% 
влажност. Се полни 100% од наведениот ка-
пацитет на машината со примероци. Секој 
тест се повторува трипати и се пресметуваат 
просечните вредности на мерењата. 
Точност на програмата (35% од вкупниот  
резултат) 
Масата на облеката се мери пред и после су-
шењето, нивото на влага по материјали, от-
стапувањето од посакуваното ниво на влага, 
разликата во нивото на влага помеѓу поеди-
нечните парчиња алишта и разликиките по-
меѓу повторувањата на тестот. 
Погодност (15% од вкупната оценка) 
Тројца експерти одделно 
оце нуваат: читливост, јас-
ност и разбирливост на 
упатствата, полнење и праз -
нење на машината, транспа-
рентност и разбирливост на 
контролната таб ла, работа и 
програмирање на ма шината, праз нење 
на фиоката за собирање кондензат, 

чистење на барабанот, филтрите и топлин-
скиот разменувач. 
Економичност (20% од вкупниот резултат) 
За секој тест се мери потрошувачката на 
енер гија.  
Навлегување на влага во просторијата (10% 
од вкупната оценка) 
Се мери ефикасноста на собирањето на кон-
дензатот или колку кондензат влегува во 
прос торот за време на сушењето. 
Времетраење на програмите (10% од вкуп-
ната оценка) 
Се мери времето на сушење за секоја прог -
рама и се забележува разликата помеѓу пое -
динечните тестови. 
Стуткани алишта (5% од вкупниот резултат) 
Се сушат пет машки кошули на програма за 
пеглање, а тешкотијата на пеглање по суше-
њето се оценува одвоено од тројца стручња -
ци од лабораторијата. 
Бучава (5% од вкупниот резултат) 
За време на целиот процес на сушење, тројца 
набљудувачи го проценуваат нивото и видот 
на бучавата во најгласниот дел од циклусот 
и снимаат други непријатни звуци.

ПРИНЦИП НА РАБОТА НА МАШИНА ЗА СУШЕЊЕ 
ОБЛЕКА СО ТОПЛИНСКА ПУМПА



ЗАШТЕДЕТЕ ПАРИ  
И ЕНЕРГИЈА  

ВЕДНАШ

Секој има моќ да заштеди пари и енергија 
во сопствениот дом. Заштедата на енер-

гија ја намалува побарувачката за ресурси 
пот ребни за производство на енергија, а по-
добрувањето на енергетската ефикасност е 
ка ко да се додава извор на чиста енергија во 
електричната мрежа. Резултатот е намалени 
сметки за енергија, поголем расположлив бу -
џет и придонес кон зачувување на животната 
средина. Подобрувањето на енергетс ката 
ефи касност може да ја подобри и удоб носта 
на домот и квалитетот на живот. 
Преку овие насоки се даваат корисни препо -
раки за лесно намалување на потрошувачката 
на енергија во домот и при патување. Содржи 
и брзи совети кои можат да се корис тат за да 
се започне со заштедите веднаш, како и ин-
формации за поголеми проекти кои би помог-
нале да се заштедат пари на подолг рок. 

 

  

Поставување изолација во просторија под 
покрив 

 

 

 

 

Поставување изолација во просторија под  
покрив 

Препораките кои ги даваме можат да 
помогнат да се заштеди енергија, пари и 
да се подобри удобноста во станбениот 

прос тор! 

Процена на потрошувачката на енергија во 
домот 

Првиот чекор кон подобрување на удобноста 
и ефикасноста на станбениот простор е да 
се направи процена на неговата енергетска 
потрошувачка, која може да се нарече енер-
гетски преглед или контрола. Овластениот 
енергетски контролор го оценува станбениот 
простор, ги идентификува и им дава прио-
ритет на препорачаните подобрувања за за-
штеда на енергија. 

Но, можете и сами да спроведете основна-
прелиминарна енергетска контрола. Подолу 
се наведени начините како тоа можете да 
го направите: 

l Прегледајте ги сите површини (ѕидови, по-
дови, тавани, прозорци и врати) во домот. 
Дали некаде се појавува мувла? Дали има 
траги од влага? Дали има видливи оштету-
вања на некоја површина? Дали чувствувате 
провев во некоја позиција? Дали чув ст ву -
вате студ или прекумерна топлина низ не-
која преграда? 

l Направете список на сите потрошувачи на 
електрична енергија, вклучително и нив-
ната моќност. Дали имате електрични уре -
ди кои се постојано вклучени, а воопшто 

или многу ретко се користат? Проверете кол -
ку осветлувачки тела имате во домот, какви 
светилки користите и со колкава моќ ност? 

l Направете список на сите тела-потрошу-
вачи на топлинска енергија, се мисли на 
потрошувачи кои не користат електрична 
енергија, но користат друг извор како: гас, 
нафта, јаглен, огревно дрво, пелети, дрвен 
чипс и сл. 

l Соберете сметки за електрична енергија и 
гориво за затоплување за една година. Со-
берете ги трошоците за цела година за 
енер гија, а потоа сумата поделете ја со 12 
(месеци). Така ќе добиете информација кол -
кави се вашите трошоци за енергија на ме-
сечно ниво. Сметките за електрична енер гија 
за месеците кога не користите раз ладување 
или затоплување на домот ќе ви укажат на 
тоа колку струја и трошоци за неа имате за 
електричните уреди и апарати во домот. 

l Анализирајте ги собраните податоци и нап -
равете план како да делувате. 

План за домаќинството 

Откако ќе дознаете каде вашиот дом губи 
енергија, искористете ги вашите наоди за да 
направите план. Направете системски план 
кој разгледува како секоја промена ќе влијае 
на енергетската ефикасност, удобност, издрж -
ливост, здравје и безбедност на целокупниот 
станбен (и помошен) простор. За пом нете дека 
промените во вашите навики за користење на 
енергијата се важни, но со план кој зема пред-
вид како сите карактеристики на вашиот стан-
бен простор работат заедно, може да се 
пос тигне најголема заштеда. 
Планирајте ги промените на вашите навики. 
Разгледајте ги прашањата подолу и разгле-
дајте ги другите делови од овој прирачник 
за дополнителни идеи: 
l Дали заборавате да ги исклучите светилки -

те и електричните уреди? Кои уреди можат 

да се исклучат од струја кога не се корис -
тат?  

l Дали користите покривки за прозорци (ро-
летни, капаци, завеси) за максимална ко-
рисност на греењето, ладењето и ос ветлу- 
вањето? 

l Дали би можеле да ги искористите понис-
ките цени на електричната енергија во 
текот на денот и да ги завршите активнос -
тите кои трошат големи количини на енер-
гија - како што се перење алишта и миење 
садови - навечер ( во вечерните часови)? 

l Како можете да го прилагодите вашето гре -
ење и ладење за да заштедите енергија? 

Планирајте ги вашите проекти. Направете 
временска рамка на проекти кои треба да се 
направат сега, во блиска иднина и на долг 
рок. Започнете со затнување на воздушните 
протекувања и продолжете со други проекти 
за атмосферски влијанија. Исто така, поста-
вете си ги следните прашања: 
l Каде се најголемите загуби на енергија во 

вашиот дом? 
l Кои проекти би обезбедиле најголем по-

врат на инвестицијата во време и пари? 
l Колку време ќе биде потребно за една ин-

вестиција во енергетска ефикасност да се 
исплати од заштедата на трошоци за енер-
гија?  

l Колку долго планирате да го поседувате 
вашиот сегашен дом? 

l Што би помогнало веднаш да го направите 
вашиот дом најудобен? Кои проекти треба 
да ги планирате за во иднина? 

l Што можете сами да направите? Кои ус лу -
ги треба да ги ангажирате? Колкав е ва-
шиот буџет?  

l Истражете дали има некаков вид на финан -
сиски стимулации, попусти, поволности 
(државни, локални, комунални) за енергет-

ска ефикасност и примена на обновливи 
извори на енергија.  

Прилагодете го домот за секоја годишна се-
зона 

Прилагодувањето на домот за секоја го-
дишна сезона помага да се заштедат пари со 
заштеда на енергија, но, исто така, може да 
се подобри и удобноста на домот. Прилагоду -
вањето на домот вклучува затнување на воз-
душните продори и додавање на изолација.  

Затнување на воздушни продори 

Протекувањето на воздухот е меѓу најголеми -
те извори на загуба на енергија во домот. 
Едни од најбрзите активности кои можете да 
ги направите за заштеда на пари и енергија 
е да ги затворите, запечатите и залепите си -
те процепи, пукнатини и отвори кон надвор. 
Со затнување на неконтролираното протеку-
вање на воздух можат да се заштедат 10% - 
20% на трошоците за греење и ладење.  
Приоритет треба да имаат проектите кои го 
намалуваат делувањето на надворешните ат -
мосферски случувања врз комфорот во стан-
бениот простор, така што ќе се подобри 
ефикасноста и удобноста на домот! 
За да се открие протекување на воздух, тре -
ба да се провери просторот околу ѕидовите, 
таваните, прозорците, вратите, уредите за 
осветлување и водоводот, прекинувачите и 
електричните приклучоци. Побарајте праз-
нини, неправилно нанесени заптивки и лен -
ти за изолација, како и врати и прозорци кои 
не се затвораат добро. 
При ветровит ден, внимателно држете за -
пале но миризливо стапче или уред за чад до 
про зорците, вратите, електричните кутии, во-
доводни инсталации, електрични приклу чо ци, 
уреди поставени на таван, тавански от вори и 
други места каде што може да протекува 
воздух. Ако протокот на чад се движи хори-

зонтално, сте лоцирале протекување на воз-
дух. 
Откако ќе ги откриете сите протекувања на 
воздух, направете го следното: 
l Поставете ленти за изолација на вратите и 

прозорците. 
l Заштитете ги и затворете ги протекувањата 

на воздухот најдени кај водоводот, воздуш -
ните канали или местата каде што електрич-
ните жици проаѓаат низ ѕидовите, по довите, 
таваните. 

l Поставете дихтунзи од пена зад прекину-
вачите на ѕидовите. 

l Користете заптивна пена кај поголеми праз -
нини околу рамките на прозорците, пара-
петите и други места каде што може да 
истекува воздух. 

l Проверете ги регулаторите на каминот за 
да се уверите дека правилно се затвораат. 

l Размислете за поставување на балон во 
оџакот за да се затвори каналот кога не се 
користи. Оџаците за камини се направени 
од метал, а постојаното загревање и ла-
дење може да предизвика металот да се 
искриви или да се скрши со текот на вре-
мето, со што се создава канал низ кој се 
гу би воздух. Балоните за оџаци се напра-
вени од издржлива пластика и можат лес но 
да се отстранат и повторно да се ко ристат 
стотици пати. Ако заборавите да го отстра-
ните балонот пред да го запалите каминот, 
балонот автоматски ќе се издува во рок од 
неколку секунди откако ќе дојде во кон-
такт со топлина. 

l Запечатете ги протекувањата на воздухот 
околу оџаците од каминот, печките и бој -
лерот (на гориво) со огноотпорни матери -
јали како што се лим или камени плочи и 
цементно затнување на печката. 

l Топлиот воздух, бидејќи е полесен, има тен -
денција да се движи нагоре, затоа поста-



вете изолирана кутија врз капакот за ска -
лите кои водат кон таванот. Поставете по-
движна преграда меѓу долното и горното 
ниво од станбениот простор (куќа на кат 
или стан на две нивоа).  

Изолација 
Откако ќе завршите со затнување на сите воз -
душни протоци, размислете дали треба да се 
додаде изолација. Изолацијата е неопходна за 
намалување на протокот на топлина низ об-
вивката на станбениот објект (пре гради од 
домот кои ја одвојуваат внатрешната од над-
ворешната околина, вклучувајќи ги ѕидовите, 
покривот и темелите). Кол ку е поголема раз-
ликата помеѓу внатреш ните и надворешните 
температури, толку повеќе енергија ќе биде 
потребна за одржување на удобна темпера-
тура во домот. 
Додавањето изолација помеѓу внатрешноста 
и надворешноста ја намалува побарувачката 

на енергија, ја подобрува удобноста на домот 
и заштедува пари. 
R-вредност (топлински отпор) – [m/K/W] 
R-вредноста на изолацијата е мерка за нејзи-
ната отпорност на протокот на топлина; кол -
ку е поголема R-вредноста, толку е поголема 
ефикасноста на изолацијата. R-вредноста за-
виси од видот на изолацијата и дебелината. 
Кога купувате изолација, погледнете ја амба -
лажата на изолацијата за да ја пронајдете 
вредноста R. 
Коефициент на топлинска спроводливост  
ʎ - [W/m-K] 
Коефициентот на топлинска спроводливост 
на материјалите ʎ е мерка за способност за 
пренесување на топлина; колку е поголем 
овој коефициент, толку е поголем и преносот 
на топлина. ʎ = 1/R 
Видови на изолациски материјали 
Изолацијата може да биде направена од раз-
лични материјали. Највообичаените форми 
на изолации кои се применуваат за станбени 
објекти се: ролни и плочи со лесна растреси -
та исполна, цврста пена и пена која се апли-
цира на самото место. 
Видот на изолацијата која треба да ја избере -
те зависи од тоа како ќе ја користите и колкав 
е вашиот буџет.  
Ролните и плочите се флексибилни произ -
во ди направени од минерални влакна, како 
што се фиберглас и минерална волна, како 
и рециклирани текстилни влакна. Достапни 
се во димензии прилагодени на стандардно -
то растојание на ѕидните, таванските или 
под ните греди. 
Изолацијата со лесна исполна обично се 
пра ви од фиберглас, минерална волна или 
це лулоза во форма на лесни влакна или пе-
лети од влакна. Доколку нема дефиниран 
облик, тогаш во предвидениот простор треба 
да се разнесе со помош на специјална пнев-

Поставување  
на изолација  
на фасада  
(надворешна 
страна  
на преградата) 



матска опрема. Вдуваниот материјал лесно 
се прилагодува на секави градежни повр ши -
ни (нерамни, со отвори, тавани со жици, при-
сутни канали и цевки, и др.), што го прави 
многу соодветен и прилагодлив за места ка -
де што е тешко и сложено ефективно да се 
постават други видови на изолација. 
Изолацијата во форма на цврста пена обич -
но е поскапа од таа во форма на ролни и 
пло чи или изолацијата со лесна исполна, но 
е многу ефикасна во обвивката на надвореш-
ните ѕидови, како внатрешна обвивка за ѕи-
довите на подрумот и специјалните примени 
како што се таванските отвори. 
Изолацијата од пена која се аплицира на са-
мото место може да се постави во ѕидови, на 
тавански површини или под подовите за да 
се постигне топлинска изолација и да се на-
мали истекувањето на воздух. Можат да се 

ко ристат мали конзерви под при-
тисок со изо лациска пена за да се 
намали истекувањето на воздух 
од отвори и пукнатини, како што 
се рамките на прозорците и вра-
тите и околу електричните и во-
доводните продори. Постојат два 
вида на изолациска пена: со за-
творени клетки и отворени клетки. 
И двете се обич но направени со 
полиуретан. 
Внимание: Поставувањето изола-
циска пена секогаш се изведува со 
носење на лична заш титна оп рема, 
треба да се одржува соодветна 
вен тилација и да се пре земат дру -
ги безбедносни мер ки. Размислете 
за ангажирање на стручно лице за 
поставување изолациска пена. 
Користете изолација со поголема 
R-вредност, како пена во спреј, на 

надворешните ѕидови и стреите од тавани-
ците за да добиете поголема изолација со 
помала дебелина. 
Ако вашето поткровје има доволно изолација 
и соодветно воздушно зачепување, а во ва-
шиот дом сè уште се чувствува провев и е 
студено во зима или премногу топло во лето, 
тогаш вашиот систем за греење или клима-
тизација можеби не функционира правилно 
или можеби ќе треба да додадете изолација 
на надворешните ѕидови. 
Консултирајте се со стручно лице за енергетика 
во домот за да оцените дали вашиот сис тем за 
греење, вентилација или климатизација има 
проблеми со димензионирањето или оп ремата 
или дали ви треба дополнителна изолација. 
Ако ја менувате надворешната обвивка (фа-
садата) на вашиот дом, размислете истовре-
мено да додадете изолација.

Материјал                                              Топлинска        Топлински отпор 
                                                            спроводливост           [m/K-W] 
                                                                 [W/m-K]                         
Воздух                                                    0,026                    38,46 
Вода                                                      0,6089                    1,64 
Полиуретан (PU)                                     0,035                    28,57 
Стиропор (експандиран - ЕРЅ или  
екструдиран - ХРЅ полистирен)        0,033 – 0,040          30,30 - 25 
Минерална и стаклена волна                 0,040                      25 
Плута                                                     0,040                      25 
Порофен (фенолни плочи)                     0,040                      25 
Дрвена волна („хераклит“)                0,080 - 0,140           12,5 – 7,14 
Перлитен малтер                                    0,130                      7,7 
Гас-бетон („сипорекс“, „Ytong“)          0,140 – 0,190          7,14 – 5,26 
Блокови од згура - бетон                  0,520 - 0,640          1,92 – 1,56 
Керамички блок - тула  
со шуплини                                      0,520 – 0,610          1,92 – 1,64 
Полна тула                                       0,470 – 0,760          2,13 – 1,32 
Бетон                                                0,930 - 2,330       1,07 – 0,00043 
Метали                                            35,00 – 380,00       0,03 – 0,003 
Бакар                                                      384,1                    0,003 
Природен дијамант                              895-1350         0,001 – 0,00074

Домовите изведени како објекти со нула или блиску до нула енергетски потреби, се 
толку ефикасни што систем/и кој работи со обновлива енергија може да ја надомести 

целокупната годишна потрошувачка на енергија. 

НЕСАКАНИ 
ХЕМИКАЛИИ 

ВО  ПРОИЗВОДИТЕ  
ЗА  ЛИЧНА НЕГА

Kремите, дезодорансите, шминките и дру-
гите производи за лична нега можат да со-

држат сомнителни ендокрини нарушувачи. 
Со цел да се информираат потрошувачите за на -
чинот на правилен избор на овие производи, 
Данскиот совет за потрошувачи THINK Chemi-
cals, направи истражување со кое се утврди де -
ка дневната употреба на овие производи при- 
донесува кон општ здравствен ризик. 
Некои од хемикалиите содржани во произво-
дите за лична нега може да предизвикаат ен -
док рини нарушувања, па и покрај тоа што еден 
производ сам по себе не е проблематичен, но-
вата студија од Данскиот совет за потрошувачи 
THINK Chemicals покажува дека дневната упо-
треба на повеќе производи потенцијално може 
да предизвика здравствени ризици. 
Како се тестираше  
Направена е анализа 
на вкупно 37 произ -
води во 10 категории 
на производи за 15 
различни супстанции, 
и за сите е утврдено 
дека влијаат врз хор-
моналниот сис тем на чо-
векот.  
Научниот комитет за безбедност 
на потрошувачите на ЕУ (Scientific 

Committee on Consumer Safety - SCCS), врз ос-
нова на измерените концентрации на штетни 
супстанции во производите кои дневно се ко-
ристат (дневната количина на крема, паста за 
заби и шампон), пресметал колку може пот -
рошувачите да бидат изложени на овие штетни 
супстанции.  
Од здравствена гледна точка направена е спо-
редба на вкупниот прифатлив дневен внес за 
секоја од 15-те избрани супстанции. 
Негативните страни на производите за лична 
нега 
Во тестот е дадена пресметка на потенцијална -
та изложеност на ендокрини нарушувања за 
потрошувачите кои секојдневно ги користат 
тес тираните производи со дополнителна пре-
сметка на влијанието на ваквата комбинација 
на производи врз општото здравје. Односно, 

утврдено е дека тие се изложени на пого-
лемо количество на ендокрини нарушувачи 

од она што е дозволено и при фатливо од 
стра на на експертите.  

Колку повеќе производи 
користите во текот на 
де нот кои содржат 
сом нителни ендок ри -
ни нарушувачи, толку 
е поголем ризикот по 

вашето здрав је, а ова 

се нарекува уште и „ефект на коктелот“. Се-
којдневната упот реба на производи кои со-
држат проблематични супстанции при до- 
несува кон општ здравствен ризик. 
ЕУ најавува ограничување на користењето 
на супстанциите хомосалат (Homosalate) 
и циклопентасилоксан (Cyc lopentasilocane) 
во составот на производите за лична нега. 
Влијание врз телото 
Анализите покажуваат дека сите испитани 
супстанции во производите за лична нега 
можат да придонесат кон општ здравствен 
ризик. Некои супстанции придонесуваат по-
веќе од другите, а некои дури можат и самите 
по себе да претставуваат ризик. Тоа е, на при-
мер, случајот со UV-филтерот - Хомосалат (UV-
filter Homosalate), кој се користи во креми за 
лице, пудри и креми за сончање.  
Испитаните супстанции можат да влијаат на 
нашите хормони на различен начин, односно 
мо же да доведат, на пример, до намалена 
плод ност, формации на гениталиите кај ново-
роденчиња, преран пубертет, зголемен ризик 
од некои видови канцер.  
Некои од супстанциите, исто така, можат да 
влијаат на тироидните хормони. Тироидните 
хормони помагаат во контролирањето на многу 
функции во нашето тело, вклучувајќи ги мета-
болизмот, растот и развојот, како и на нашето 
опш то расположение. Постои загриженост дека 
кај жените во бременоста може да се јави и де-
стабилизација на тироидните хормони што мо -
же да резултира со пониска интелигенција (IQ), 
а воедно влијае на растот на фетусот. Затоа се 
препорачува тие да бидат особено внимателни, 
бидејќи сомнителните ендокрини нарушувачи 
се апсорбираат преку кожата и можат да се 
пренесуваат на фетусот. 

Се препорачува потрошувачите независно од 
возраста да избираат производи за лична нега 
и козметика без сомнителните ендокрини на-
рушувачи, односно штетни хемикалии. 

Како да ги избегнете ендокрините нарушувачи 
во козметиката и производите за лична нега: 
l Внимателно читајте ги состојките на задниот 

дел на производот и изберете производи без 
сомнителни ендокрини нарушувачи. 

l Бидете особено внимателни и ограничете го 
користењето на производите за лична нега 
ако сте бремени или планирате да останете 
бремени. 

l Изберете производи со еколошка ознака (eco 
label), по можност во комбинација со ознака 
за алергија.  

l Бидете внимателни со производите кои ги 
ко ристите често, особено оние што не ги из-
мивате веднаш по употребата. 

l Бидете внимателни и ограничете го користе-
њето на производите за лична нега за ваши -
те деца. 

Нема безбедно и прифатливо количество на 
ендокрини нарушувачи!



25

Што е номинална каматна стапка? 
Номиналната каматна стапка е каматната стап -
ка што стои во договорот помеѓу кредиторот и 
должникот и не ја зема предвид инфлацијата. 
Номиналната каматна стапка про центуално од-
редува колку парични единици се плаќаат по 
единица кредит. Оваа каматна стапка се корис -
ти за пресметка на ре довната камата за одре-
ден кредит и таа мо же да биде фиксна или 
про менлива. 
Што е фиксна каматна стапка? 
Фиксна каматна стапка е однапред определе -
на каматна стапка која не се менува за перио-
дот на отплата на кредитот. 
Што е променлива каматна стапка? 
Променлива каматна стапка е каматна стапка 
која може да се промени на повисоко или по-
ниско ниво. ЕУРИБОР (Euro Interbank Offered 
Rate) е референтна каматна стапка на креди-
тите во евра помеѓу првокласните банки. Од 
1999 година ЕУРИБОР ги замени национални -
те референтни каматни стапки. Висината на 
ка матната стапка може да се усогласува во од -
нос на тримесечен ЕУРИБОР, шестмесечен ЕУ-
РИБОР и годишен ЕУРИБОР. 
Доколку кредитната изложеност е одобрена во 
денари - таа се пресметува на начин што рефе -
рентната каматна стапка за пресметување на 

стапка на казнена камата, се зголемува за од-
реден процентен поен кој е наведен во догово -
рот. Референтната каматна стапка се утврдува 
од страна на Народната банка, на полугодишно 
ниво, за што се објавува Одлука за тој период 
за тоа колку таа изнесува  
(https://www.nbrm.mk/ns-newsarticle-odluka-
za-referentna-kamatna-stapka-za-presmetu-
vane-na-stapkata-na-kaznena-kamata.nspx). 
Што се однесува, пак, за кредитна изложеност 
одбрена во странска валута (девизи), за прес -
метување на стапката на казнена камата се 
при менува Еурибор + процентен поен. 
Што е интеркаларна каматна стапка? 
Интеркаларна камата е камата која се пресме-
тува од денот на користење на средствата од 
кредитот до денот на отпочнување со отплата 
на кредитот, по каматна стапка еднаква на ка-
матната стапка на кредитот. Оваа стапка се 
пресметува од моментот на исплата до првата 
уплата на кредитот.  
Така, на пример, ако вашиот кредит го подиг-
нете на 15 мај, а првата рата ја плаќате на 1 
јули, интеркаларна камата ќе ви пресметаат до 
1 јули, а ќе јаплатите во првите денови од јуни. 
Доколку кредитот е земен со услови за грејс-
период од 6 месеци, за времетраењето на 
грејс-периодот се пресметува и плаќа интер-

ВИДОВИ 
КАМАТНИ 
СТАПКИ

каларна камата во висина на каматната 
стапка на кредитот, односно тогаш се 
пресметува интеркаларна за целиот тој 
период. 
Што е казнена или затезна камата? 
Казнена камата или попозната како за-
тезна камата е каматата која потрошува-
чот ја плаќа покрај редовната камата, 
доколку не ја плати главницата на денот на 
доспевање, односно до колку задоцни со ис-
полнување на обврските врз основа на долгот. 
Казнената (затезна) камата претставува обврска 
да се надомести ште тата којашто долж никот му 
ја прави на доверителот со тоа што не го нами-
рува долгот во претходно договореното и ут-
врдено време на отплата на кредитот. 
Сакам да земам кредит, на што треба да  
внимавам пред да аплицирам? 
Кај кредитите со различен период на отплата, 
висината на ратата не претставува вистински 
показател за цената на кредитот. Кредитите со 
подолги рокови може да имаат пониска месеч -
на рата, но тоа не значи дека вкупните обврски 
по кредитот ќе бидат помали. 
Бидете внимателни за можноста на банката 
ед нострано да ги менува условите на догово-
рот за кредит, како, на пример, „променлива 
ка матна стапка“. 
Ако ги помножите износот на ратата на креди-
тот со вкупниот број на 
рати и ги додадете до пол -
нителните трошоци, мо жете 
лесно да пресметате колку ќе 
платите вкупно за кре-
дитот. Доколку на тоа 
ги додадете и другите 
трошоци, како што се 
процена, упис на хи -

потека, осигурува ње, може да до биете прет ста -
ва колкави ќе бидат вкупните трошоци на кре-
дитот. 
Можете да го употребите калкулаторот (се нао -
ѓа на интернет-страницата на Организацијата 
на потрошувачите на Македонија, на следниот 
линк: www.opm.org.mk), за да си проверите 
вкупен износ на кредит кој може да си го доз-
волите или висина на месечен износ на рата, 
или груба калкулација доколку сакате да из-
вршите рефинансирање на постоечки кредит. 
Внимавајте кои девизни курсеви ги користи 
банката при одобрување кредити, а кои при от-
плата на кредити, односно исплата на ануитети 
(рати), кои се трошоците за добивање на пот -
ребната документација што ја бара банката, 
дали банката го задржува правото да менува 
одредени услови за договорот за кредит без 

оглед на волјата на 
потрошувачот, како и 

кои услови може да ги 
промени и во кои ситуа-

ции, дали со договорот се 
предвидува пред времена 

отплата на кредитот и кои 
се условите под кои тоа може 

да се направи.

Ѓумбирот е тревно растение со издолжени, 
тесни листови кои се долги околу 20 см. 

Има долги цветоносни стебленца кои завршу-
ваат со класовидни соцветија. Ѓумбирот води 
потекло од Југоисточна Азија. Денес широко се 
одгледува во земјите на Јужна Америка, Азија, 
Западна Африка и Индија. Растенијата со нај -
добар квалитет потекнуваат од Јамајка. Во ис-
храната се цени ризомот од ѓумбир како еден 
од најзначајните кулинарски зачини. Ризомот 
се карактеризира со симподијално разгранува -
ње и должина од околу 10 см. Има плоскови-
ден облик со надолжни набори. На допир е 
доста тврд и тежок. Карактеристично е дека на 
пресек се забележува влакнеста структура и 
аро матичен и специфичен мирис и изразено 
лут вкус. Нелупениот ризом од ѓумбир има ка-
фена боја. Во промет доспева како темен ѓум-
бир кој е неизлупен или како бел ѓумбир кој 
всуш ност претставува излупен ризом. Инте-
ресно е да се спомене дека лупењето на ѓумби -
рот се изведува пред процесот на сушење при 
што се отстранува само кожното ткиво на ри-
зомот. Дополнително, во промет може да се 
најде и како цел ризом или во форма на фин 
прашок кој се добива со мелење на претходно 
излупените и суви ризоми. 
Ѓумбирот кој се става во промет мора да ги ис-
полнува следните услови: 
l да не содржи повеќе од 12% вода; 

l да не содржи повеќе од 7% вкупен пепел, ни -
ту повеќе од 3% пепел кој е растворлив во 
хлороводородна киселина; 

l да содржи најмалку 1,5 mL етерично мас -
ло/100 g производ, а мелениот ѓумбир да со -
држи најмалку 0,7 mL етерично мас ло/100g 
производ. 

Интересно е да се напомене дека на пазарот 
мо же да се најде и производ означен како 
олео резин од ѓумбир. Овој производ, всушност, 
прет ставува екстракт од ѓумбир кој содржи ис -
пар ливи и неиспарливи ароматични компо-
ненти. Тој се карактеризира со сладок и остар 
вкус. Кога се става во промет, олеорезинот од 
ѓумбир мора да содржи најмалку 12 mL испар-
ливо етерично масло/100 g производ. 
Ѓумбирот содржи големо количество од околу 
60% скроб, смоли, масло, протеини, витамини и 
минерали. Ѓумбирот, исто така, содржи и го лем 
број на биолошки активни компоненти ка ко што 
се сесквитерпените (зингиберин, зин гиберол, 
куркумен), фенилалкански компоненти (гинге-
роли и шоголи) и дитерпени. Лутиот вкус на 
ѓумбирот, всушност, потекнува од присуството 
на гингероли (околу 1%), а карактеристичниот 
ароматичен мирис потекнува од присуството 
на сесквитерпенскиот алкохол зингиберол. 
 Во медицината ѓумбирот се користи како луто 
ароматично средсво кое покажува стомахично, 
дигестивно, тонизирачко и аперитивно дејство.  

ЃУМБИР
доц. д-р Зоран Живиќ 
Проф. д-р Тања Петреска Ивановска 
Проф. д-р Лидија Петрушевска - Този

Научните податоци говорат дека ѓумбирот ги 
намалува симптомите при губење на апетитот, 
мачнина при патување, повраќање и диспеп-
сија. Исто така, утврдено е дека употребата 
на ѓумбир доведува до краткотрајно 
олеснување на дигестивната 
нелагодност која се јавува при 
состојби на наузеа и повра-
ќање во период на бременост, 
но, сепак, поради евентуал-
ната спо собноста да предиз-
вика мутации, ѓумбирот не 
се препорачува да се консу-

мира во текот на бременоста. Неколку научни 
студии од понов датум укажуваат дека употре-
бата на ѓумбир ги подобрува и олеснува про-
цесите на варење на храната преку зголемено 
лачење на плунка, ди гестивни ензими и жолч -
ни соли. 
Ѓумбирот го подоб рува и оралното здравје би-
дејќи гингеролот покажува антибактериска ак-
тивност, па на таков начин употребата на 
ѓумбир го намалува ризикот од појава на па-
радентоза и ја штити гингивата од воспали-
телни процеси.  
Во литературата се достапни податоци кои на-
ведуваат дека редовната консумација на стан-
дардизирани количества на ѓумбир го норма- 
лизира нивото на шеќер во крвта, а допол ни -
телно е забележано и значително намалување 
на серумските нивоа на липиди, што придоне-
сува за подобрување на општата состојба на ор-
ганизмот и превенира појава на кар диовас- 
куларни заболувања, вклучително и атероскле-
роза. 
Традиционално, ѓумбирот се користи и како 
средство за намалување на телесната тежина, 
но сѐ уште механизмот на делување, во оваа 
смисла, научно не е целосно разјаснет. 
Научните истражувања, исто така, сугерираат 
де ка употребата на ѓумбир ја намалува мускул-
ната болка, особено после интензивна физичка 

Нутриент                                          Количество 
Енергија                                                     80 кЈ 
Протеини                                                   1,82 g 
Липиди                                                      0,75 g 
Јаглехидрати                                              17,8 g 
Шеќери                                                        1,7 g 
Диететски влакна                                           2 g 
Калциум                                                    16 mg 
Железо                                                     0,6 mg 
Mагнезиум                                                 43 mg 
Фосфор                                                     34 mg 
Калиум                                                     415 mg 
Натриум                                                     13 mg 
Цинк                                                       0,34 mg 
Бакар                                                      0,22 mg 
Манган                                                   0,23 mg 
Селен                                                         0,7 ug 
Витамин С                                                   5 mg 
Тиамин                                                 0,025 mg 
Рибофлавин                                         0,034 mg 
Нијацин                                                  0,75 mg 
Пантотенска киселина                          0,203 mg 
Витамин В6                                            0,16 mg 
Фолати                                                        11 ug 
Витамин Е                                              0,26 mg 
Витамин К                                                 0,1 μg

Енергетски и нутритивни вредности на 
ризом од ѓумбир/100 g производ

активност. Дополнително, како резултат на 
антиинфламаторната активност и спо-
собноста да го намали отокот, ѓумби-
рот придонесува за подобрување 
на симптомите карактеристични 
за ревматоидниот артритис и 
остеоратритисот. 
Ѓумбирот покажува и зна чи -
телно имуномодулаторно 
деј ство, односно поседува спо- 
собност да го подобрува имуните-
тот преку зголемува ње на синтезата 
на клетките на белата крвна лоза. Инте-
ресно е да се напомене дека во последните 
години ѓумбирот интензивно се изучува од ас -
пект на неговите антиканцерогени својства. 
Нај новите прелиминарни лабораториски ис тра -
жувања говорат дека ѓумбирот веројатно посе-
дува антиканцер активност кон канцероге ните 
клетки на дебелото црево, желудникот и јајни-
ците. 
Традиционално, ѓумбирот се користи и како 
средство за ублажување на менструални и миг -
ренозни болки.  
Денеска екстрактот од ѓумбир се користи и за 
производство на широка палета на додатоци 
на исхраната.  
Вредно е да се потенцира дека клинич-
ките ис тражувања не докажуваат 
не сакани ефекти од примената 
на ѓумбирот. Испитувања -
та кои се спро ве дени 
кај бремени жени не 
покажуваат мутагеност 

и репродуктивна токсичност, но поради отсу-
ство на цврсти докази, регулаторните тела пре-
порачуваат да се избегнува примена на ѓумбир 
во периодот на бременост и лактација. Консу-
мирањето на големи количества на ѓумбир не 
се препорачува бидејќи може да се јават низа 
на гастроинтестинални нарушувања и појава 
на неправилна срцева работа (аритмија), па ду -
ри и депресија на централниот нервен систем. 
Исто така, важно е да се нагласи дека ѓумбирот 
треба внимателно да се консумира од страна на 
пациенти кои имаат наруше на коагулација на 
крвта или земаат антикоагу лантна терапија би-

дејќи мо же да придонесе за вло -
шување на сос тој бата и појава 

на продолжено крварење.

КАЛИНКА ИЗВОР   
НА ЗДРАВЈЕ  ВО  

  ЗИМСКИТЕ ДЕНОВИ

Калинката (Punica granatum) е ниско лис -
топадно дрво, со аглести гранки, цврсти, 

светлозелени и зашилени листови. Плодот од 
ка линка е крупна, тркалезна бобинка која на 
едниот дел е малку сплосната. Врвот на плодот 
се карактеризира со специфично зашилување 
на кое се забележува венец кој потекнува од 
цветната чашка. Надворешниот слој 
на плодот е сочен, со карактерис тич -
на црвена боја. Внатрешниот дел на 
плодот е исполнет со многу се ме кое, 
исто така, има црвена боја. Дополнител -
но, внатрешноста на плодот е поделена со 
бе ло сунѓересто ткиво на два дела, а потоа се -
кој дел е поделен на повеќе ложи. Калинката 
во ди потекло од Персија, но денес широко се 
култивира во областите со медитеранска кли -
ма бидејќи плодот на ова растение исклучи-
телно се цени во исхраната и гастрономијата. 
Дополнително, вредно е да се потенцира дека 
во традиционалната медицина се користи и 
ко рата од плодот и стеблото на ова растение 
за третман на голем број заболувања.  
Сокот од плодот на калинката е исклучително 
богат со шеќери (околу 13%) и значаен удел на 
органски киселини од приб лиж но 3%. Најзна-
чајни органски киселини присутни во плодот 
од калинка се лимонската и јаболковата кисе -
лина. 
Плодот се состои од сок (38,6 - 63,5%), кора 
(27,6 - 51,6%) и семе (7,2 - 22,2). Енергетската 
вредност на 100 g јадлив дел од плодот про-

сечно изнесува 83 kСal, a 100 mL сок имаат 
енергетска вредност од 42 - 65 kCal. Плодот од 
калинка просечно содржи околу 20% јаглехид-
рати, 1,6% протеини, 0,1 - 0,7% масти и 0,2 - 
5,2% дие тетски влакна. Плодот од калинка изо -
билува со витамини (витамин С, витамин К, ви-
тамин Е, фолна кисeлина, нијацин, тиjамин, 
ри бофлавин) и минерали, вклучително манган, 
фосфор, магнезиум, калиум, калциум, бакар, 
цинк, хром. Покрај заштитните компоненти, 
плодот од калинка е богат и со фенолни ком-
поненти, флавоноиди и антоцијани. Плодот со-
држи и голем удел на катеихини и танини. 
Енергетски и нутритивни вредности на плод од 
калинка (јадлив дел)/100 g производ 
Изобилството на заштитни материи и значај -
ни от удел на биолошки активни компоненти 
при сутни во плодот од калинка придонесува 
за подобрување на здравјето на човекот. 

доц. д-р Зоран Живиќ 
Проф. д-р Тања Петреска Ивановска 
Проф. д-р Лидија Петрушевска - Този

Редовното консумирање на плодот од калинка 
го подобрува кардиоваскуларното здравје и го 
намалува ризикот од развој на атеросклеро-
тични промени на крвните садови што нај мно -
гу се должи на присуството на полифеноли кои 
имаат изразено антиоксидативно својство. До-
полнително, неколку научни студии наведува -
ат дека сокот од калинка го намалува крвниот 
притисок и го подобрува дотокот на 
крв во ср цето кај пациенти со коро-
нарна болест.  
Сокот од калинка, исто така, поволно 
влијае врз здравјето на бубрезите. 
Имено, редовното кон сумирање на 
сок од калинка овозможува регу-
лирање на концентрациите на кал-

циум, фосфор и оксалати и на таков начин го 
оневозможува формирањето на камен во буб-
резите. Во прилог на ова говорат и научните 
ис тражувања според кои присуството на поли-
фенолите во сокот од калинка придонесуваат 
за забавување на процесите на формирање на 
камен во бубрезите. 
Плодот од калинка, исто така, позитивно влијае 
и врз здравјето на системот за варење. Значај -
ното количество на диететски влакна присутни 
во плодот од калинка ја поддржуваат цревната 
перисталтика и го намалуваат ризикот од по -
ја ва на карцином на дебелото црево. Неколку 
научни истражувања, исто така, говорат дека 
плодот од калинка се карактеризира со изра-
зени пробиотски својства, односно плодот од 
калинка го помага растот на пробиотиците или 
корисните бактерии во дебелото црево што, 
пак, доведува до низа поволни ефекти како 
врз дигестивното здравје, така и врз целокуп-
ната состојба на организмот. 
Редовното консумирање на сок од калинка по-
кажува поволни ефекти врз когнитивните 
својства на човекот, го подобрува памтењето, 
а, исто така, ги зголемува и вербалните и ви-
зуелните способности на човекот. Елагнитани-
ните и полифенолите кои се составен дел на 
плодот од калинка поседуваат изразени анти-
оксидативни својства поради што се смета де -
ка плодот од калинка го намалува ризикот од 

Нутриент                                          Количество 
Енергија                                                   83 kСal 
Јаглехидрати                                              18,7 g 
Шеќери                                                          4 g 
Масти                                                          1,2 g 
Протеини                                                     1,7 g 
Витамин С                                               10,2 mg 
Витамин К                                                16,4 μg 
Тиамин                                                 0,067 mg 
Витамин Е                                                0,6 μg 
Рибофлавин                                           0,05 mg 
Нијацин                                                    0,3 mg 
Витамив В6                                               0,1 mg 
Фолна киселина                                         38 μg 
Пантотенска киселина                              0,2 mg 
Фосфор                                                     36 mg 
Калиум                                                    236 mg 
Бакар                                                       0,2 mg 
Манган                                                     0,1 mg 
Цинк                                                          12 mg 
Железо                                                     0,3 mg 
Магнезиум                                                 12 mg 
Калциум                                                    10 mg 
Селен                                                        0,5 μg

Енергетски и нутритивни вредности на плод 
од калинка (јадлив дел)/100 g производ

појава на невродегенератив ни за-
болувања ка ко што се Алц хај ме -
ровата и Паркинсоновата бо - 
лест. Овие ком поненти, исто 
така, имаат способност да ја 
намалат инфламацијата и да 
го зголемат преживувањето 
на невроните, па оттука, редов-
ното консумирање на сок од ка -
лин ка покажува поволни ефекти врз 
мозочната функција при состојби на хипок-
сично-исхемични повреди на мозокот. 
Плодот од калинка се карактеризира со изра-
зени антиоксидативни и антинфламаторни 
свој ства. Овие својства се припишуваат, пред 
сѐ, на присуството на полифенолите и пуника-
лагините. Низа научни истражувања од понов 
датум говорат дека редовното консумирање на 
сок од калинка придонесува за намалување на 
воспалителните реакции во организмот и на 
таков начин придонесува за намалување на 
ризикот од појава на некои хронични заболу-
вања. 
Плодот од калинка, исто така, има изразени ан-
тиканцерогени својства кои се истражувани кај 
карцином на бели дробови, дојка, простата, ко -
жа и дебело црево. Интересно е да се напомене 
дека едно научно истражување спроведено на 
животни говори дека плодот од ка линка го ус-
порува туморскиот раст во раните стадиуми ло-
кализиран на црниот дроб. 
Се смета дека ре-
довното консуми-
рање на плодови од 
калинка значајно ја 
намува смртноста од 
карцином на простата. 
Плодот од калинка пози-
тивно влијае и врз здравјето 
на локомоторниот систем. Ре-
довното консумирање на плодот од 

калинка превентивно делува 
врз губењето на коске-
ната маса, а со тоа го 
намалува ризикот од 
по јава на остеопороза. 
Дополнително, редов-
ното консумирање на 
калинка се препора чу ва 

во периодот на менопауза 
бидејќи калинката при донесува 

за зголемено лачење на естрогени хормони 
кои, пак, овозможуваат зачувување на густи-
ната на коските. Интересно е да се спомене 
дека сокот од калинка ја намалува мускулната 
болка и ги подобрува мускулните перформан -
си. 
Плодот од калинка се карактеризира и со уме-
рени антимикробни својства. Исто така, кората 
од калинка содржи соединенија од групата на 
пиперидински алкалоиди кои покажуваат из-
разени антихелминтични својства, поради што 
во традиционалната медицина, калинката се 
користи како антихелминтик. 
Плодот од калинка е исклучително богат со 
хранливи материи, витамини, минерали и био-
лошки активни соединенија што придонесува 
за неговата исклучително поволна и значајна 
улога во исхраната, особено во зимскиот пе-
риод.

СТАТИСТИЧКИ  
ПОДАТОЦИ ЗА СОВЕТУВАЊЕ  
НА ПОТРОШУВАЧИТЕ ВО 2023 г.

Во 2023 година, Организацијата на потрошу-
вачите на Македонија преку советодавното би -
ро во Скопје оствари вкупно 1.523 советувања. 
Во советувалиштето на ОПМ редовно се при-
маат и поплаки од потрошувачи од другите 
градови на територијата на Република Северна 
Македонија. 
Во советувалиштето на ОПМ правниот советник 
и надворешните соработници за специ ја лис тички 
советувања, по телефонски пат, елек трон ска 
пошта, како и преку платформата за поп лаки и 
социјалните мрежи, им даваат совети на пот -
рoшувачите, но, по потреба, и стручна поддрш -
ка во подготовката на поднесоци до над леж ните 
инспекциски органи, регулаторни тела, јавни 
претпријатија и други надлежни институции. 
Врз основа на статистичките податоци, напра-
вена е детална анализа и извештај за пробле-
мите на потрошувачите.  

Најголемиот број поплаки примени во совету-
валиштето на ОПМ беа направени преку теле-
фонски јавувања (54%). Електронскиот начин 
на поднесување поплаки беше, исто така, мно -
гу често применуван од потрошувачите (43%), 
додека помалку поплаки (3%) беа примени 
преку социјалните мрежи.  
Во однос на областите за кои потрошувачите 
се жалат, најмногу поплаки се забележани за 
купување производи (822). Кај оваа категорија, 
најголем број поплаки се однесуваа на про-
изводи од бела техника (машини за пе ре ње -
/са дови/сушење, фрижидери, шпорети, плотни 
и сл.) и технички апарати (лаптоп компјутери, 
телевизори, мобилни телефони и сл.).  
Голем број поплаки (140), се забележани во де -
лот на пружање услуги, при што најчести се поп -
лаките кои се однесуваат на туристичките ус  луги 
и сервис услугите, додека, пак, во делот на јав-



ните услуги (138), најмногу поплаки се однесу-
ваат на електричната енергија, телекомуника-
циските услуги, топлинската енергија и ус лугите 
кои ги нудат јавните комунални претпријатија. 
Значителен број поплаки (82) се однесуваат на 
онлајн, односно интернет-купувањето. Тука нај -
 голем проблем потрошувачите имаат со неле-
галната Фејсбук продажба и продажбата преку 
другите социјални медиуми, каде што се најчес -
то измамени и оштетени бидејќи им се ис по ра -
чу ваат производи со поинакви карактеристики 
од нарачаните, производи со недостаток или не-
употребливи. Потрошувачите кои што поднесу-
ваа поплаки во овој сегмент, најчесто се жалат 
на нелегална онлајн продажба преку социјал-
ните мрежи, при што биле измамени преку за-
ведувачко рекламирање од страна на лажни 
продавачи кои прават профили на социјалните 
мрежи, а притоа не се регистрирани како прав -
ни лица. Во овие случаи се јавуваат проблеми 
кога потрошувачите купуваат производи преку 
вакви профили, особено кога ваквите прода-
вачи им испраќаат неквалитетен, оштетен или 
производ различен од нара ча ниот, без да им 
из дадат фискална смет ка/фактура, поради што 
потрошувачите немаат можност да ги вратат 
или заменат производите. 
Од вкупниот број поплаки, 60 се однесуваа на 
враќање производ согласно со член 10 од Зако-

нот за заштита на потрошувачите (каде што про-
давачот не прифаќа да го врати производот кој 
не му одговара на потрошувачот по боја, форма, 
големина во законскиот рок од 15 дена, иако се 
исполнети законските услови за враќање). 
Во однос на финансиските услуги, примени се 
вкупно 44 поплаки од потрошувачи, во доме-
нот на кредитните продукти кои ги нудат бан-
ките, односно високи променливи каматни 
стапки, проблеми со картички и трансакции, 
како и услугите од финансиските друштва.  
Покрај овие сегменти, во текот на изминатата 
година имаше и поплаки во доменот на исхра-
ната, домувањето (најчести проблеми беа ло-
шото управување од страна на управителите 
или заедницата на сопственици, нетранспа-
рентно трошење на средствата, тековното одр-
жување и сл.), здравствените услуги, како и 
одредени информации за нивните права.  
Во делот на производите, најголем број од по-
плаките се однесуваа на проблемите со оства-
рување на правата од гаранција и сер висирање 
на производите (особено кај производи од бела 
техника и технички апарати), каде што потро-
шувачите чекаат подолг рок производот да им 
биде земен на сервис и да им биде сервиси-
ран/поправен, потоа продавањето на произ -
води со фабрички недостаток и оштетени 
про изводи. Кај производите во домот најчести 

се поплаките за непочитување на рокот на дос -
тава на производот, особено мебелот, односно 
долг рок на испорака и проблеми со испорака 
на оштетен мебел. При купувањето на про-
изводи за лична употреба, потрошувачите се 
соочуваат со проблем да не можат да извршат 
замена на облека, други производи за лична 
употреба, особено кога им се купени преку он-
лајн продажба, како и продажба на вакви про-
изводи со лош квалитет. 

Од категоријата услуги најзастапени беа услу-
гите во однос на платената едукација, учество 
на културни настани и други видови услуги. 
Значителен број на поплаки (46) имаше и во 
делот на туристичките услуги, односно пробле-

мите со туристичките агенции, при што потро-
шувачите најчесто биле измамени во делот на 
понудениот аранжман од страна на агенциите. 
Голем број поплаки се забележани и во однос 
на други видови услуги коишто секојдневно ги 
користат потрошувачите.  
Во делот на јавните услуги, најзастапени (52) 
беа проблемите со телекомуникациските ус -
луги, односно незадоволството од испорача-
ната брзина на интернет, ТВ програмите, како 

и високи сметки. Незадоволство се забележува 
и во делот на високи сметки за електрична 
енергија и нередовно читање на броилата. Во 
однос на топлинската енергија, потрошувачите 
се жалеа на проблеми со исклучено греење, 

иако грејната сезона беше започната или слаба 
испорака на топлинска енергија. Во некои де-
лови на Град Скопје потрошувачите се пожа-
лија дека повеќе месеци не им се доставуваат 
сметки па не можат да ја платат услугата. Во 
поглед на сметот, потрошувачите се жалеа на 
нередовно собирање смет во некој реони на 
градот, искршени и разместени контејнери, не-
доволно контејнери за селектирање на отпад, 
нередовно празнење на кантите за смет во 
детските игралишта, појава на диви депонии 
од градежен шут и сл. Во поглед на јавниот 
превоз, граѓаните се пожалија на нередовни 
автобуски линии, чести појави на дефекти, не-
доволно продажни места за надополнување на 
картичките за возење, прекин на некои авто-

буски линии и сл. Во поглед на јавното освет-
лување, потрошувачите се жалеа на нередовна 
промена на прегорените улични светилки, пре-
кин на испорака на улично осветлување во 
цели реони, недоволно информации до која 
служба да пријават доколку нема улично ос -
ветлување, наплата на јавно осветлување таму 
што каде го нема и сл. 
Дел од потрошувачите се обратија до ОПМ со 
цел добивање одредена информација за нив-
ните потрошувачки права согласно со Законот 
за заштита на потрошувачите, Законот за без-
бедност на храната, Законот за туристичка деј -
ност и другите закони кои се однесуваат на 
заштитата на потрошувачите.

